
TR790A

Programa nova oportunidade

Procedemento dirixido a: Empresas e profesionais

Consellería de Emprego, Comercio e Emigración

Sobre o procedemento

Obxecto 

1. Esta orde ten por obxecto aprobar as bases reguladoras polas cales se rexerá a convocatoria 
pública de axudas do programa Nova oportunidade para as persoas traballadoras autónomas, 
no ámbito da Comunidade Autónoma de Galicia (código de procedemento TR790A).

2. Establécense dous tipos de apoio ás persoas traballadoras autónomas:

1ª. Para as que cesaron na súa actividade e van volver emprender un negocio como persoas 
traballadoras autónomas e son demandantes de emprego no momento previo á nova alta como 
persoa traballadora autónoma.

A súa finalidade é facilitarlle a volta á actividade económica á persoa emprendedora a quen lle 
foi mal no seu anterior negocio pero que ten a experiencia práctica e a iniciativa de volver 
emprender, no mesmo ou en diferente sector.

2ª. Para as que estean de alta como persoas traballadoras autónomas e queren volver 
emprender noutro sector.

A finalidade é facilitarlle o cambio de actividade económica á persoa emprendedora que desexa 
cambiar a súa actividade, ten a experiencia práctica e a iniciativa de volver emprender e quere 
facelo noutros sectores económicos como os considerados emerxentes ou vinculados á 
economía circular, entre outros.

Os apoios do programa estrutúranse en dous bonos:

– Bono alta nova oportunidade para axudar á posta en marcha do novo negocio.

– Bono formación e/ou mentoring para acompañar e axudar na posta en marcha do negocio.

Convocatoria 2022 - Prazo pechado: 11/08/2022 00:00 - 31/10/2022 23:59

3. A xestión desta orde realizarase de acordo cos seguintes principios:

a) Publicidade, concorrencia, obxectividade, transparencia, igualdade e non discriminación.

b) Eficacia no cumprimento dos obxectivos fixados pola Consellería de Promoción do Emprego e 
Igualdade.

c) Eficiencia na asignación e na utilización dos recursos públicos.

A quen vai dirixido? 

Serán beneficiarias destas axudas tanto as persoas autónomas que queren volver emprender 
de novo como as persoas autónomas que queren cambiar de sector de actividade.

A onde acudir 

  Xunta de Galicia Consellería de Emprego, Comercio e Emigración
 Secretaría Xeral de Emprego e Relacións Laborais Subdirección Xeral de Emprego

San Lázaro, s/n

15781  Santiago de Compostela  (Coruña, A)

Teléfono: 981545625 / 900 815 600

Email: subdireccion-xeral-emprego@xunta.gal

Órgano responsable 

Secretaría Xeral de Emprego e Relacións Laborais

Requisitos e documentación

Prazo 

Prazo de presentación: PECHADO

 11/08/2022 00:00 - 31/10/2022 23:59

O prazo de presentación de solicitudes será desde o día seguinte ao da publicación no Diario 
Oficial de Galicia ata o 31 de outubro de 2022.

Requisitos 

1. Persoas autónomas ou que teñan sido autónomas con anterioridade, e que queren volver 
emprender:

Serán beneficiarias das axudas as persoas que se dean de alta no Réxime Especial de 
Traballadores Autónomos (RETA) ou calquera outro réxime especial por conta propia da 
Seguridade Social ou en mutualidade de colexio profesional, no período do 1 de xaneiro de 2022 
ao 30 de outubro de 2022, e que cumpran os seguintes requisitos:

a) Ter cotizado anteriormente a esta nova alta polo menos durante 3 meses ininterrompidos na 
súa vida laboral no Réxime Especial de Traballadores Autónomos (RETA) ou calquera outro 
réxime especial por conta propia da Seguridade Social ou en mutualidade de colexio profesional.

b) Estar inscrita como persoa demandante de emprego nos servizos públicos de emprego con 
carácter previo a nova alta e carecer de ocupación efectiva, non ter contrato laboral en vigor e 
atoparse en tal situación na data inmediatamente anterior á de inicio da actividade laboral.

c) Transcorrer un período mínimo de dous meses entre a nova alta na Seguridade Social e a 
anterior baixa.

d) Ter o domicilio fiscal en algún concello de Galicia e desenvolver a súa nova actividade 
económica ou profesional en Galicia.

2. Persoas autónomas que queren cambiar de sector de actividade:

Tamén serán beneficiarias das axudas deste programa as persoas que estean de alta no Réxime 
Especial de Traballadores Autónomos (RETA) ou calquera outro réxime especial por conta 
propia da Seguridade Social ou en mutualidade de colexio profesional, e iniciaran unha nova 
actividade nun sector distinto ao anterior, no período do 1 de xaneiro de 2022 ao 30 de outubro 
de 2022, e que cumpran os seguintes requisitos:

a) Ter cotizado, anteriormente a esta nova alta polo menos durante 6 meses ininterrompidos 
na súa vida laboral, no Réxime Especial de Traballadores Autónomos (RETA), ou en calquera 
outro réxime especial por conta propia da Seguridade Social ou en mutualidade de colexio 
profesional.

b) Ter un alta como persoa traballadora autónoma nun sector diferente o anterior, causando e 
mantendo a baixa da actividade ou actividades nos sectores exercidos como autónoma ata a 
nova alta, para o que se terá en conta o CNAE e o IAE (modelos 036 ou 037).

c) Ter o domicilio fiscal en algún concello de Galicia e desenvolver a súa nova actividade 
económica ou profesional en Galicia.

En ambos casos os requisitos deberán cumprise ben na data da solicitude ou ben na data do 
inicio da actividade, segundo o caso.

Documentación para a presentación 

Solicitudes

- As solicitudes presentaranse obrigatoriamente por medios electrónicos a través do 
formulario normalizado dispoñible na sede electrónica da Xunta de Galicia, https://sede.xunta.
gal

De conformidade co artigo 68.4 da Lei 39/2015, do 1 de outubro, do procedemento 
administrativo común das administracións públicas, se algunha das persoas interesadas 
presenta a súa solicitude presencialmente, será requirida para que a emende a través da súa 
presentación electrónica. Para estes efectos, considerarase data de presentación da solicitude 
aquela en que fose realizada a emenda.

Para a presentación electrónica poderase empregar calquera dos mecanismos de identificación 
e sinatura admitidos pola sede electrónica da Xunta de Galicia, incluído o sistema de usuario e 
clave Chave365 (https://sede.xunta.gal/chave365).

- Para garantir que as persoas que carecen de medios para relacionarse telematicamente coa 
Administración, e de acordo co previsto no artigo 13.b) da Lei 39/2015, do 1 de outubro, do 
procedemento administrativo común das administracións públicas, poidan presentar no 
Rexistro electrónico a solicitude referente a este procedemento, a persoa solicitante poderá 
contar, entre outros, coa asistencia efectiva da Rede de técnicos de emprego de Galicia da 
Consellería de Promoción do Emprego e Igualdade.

Documentación complementaria

1. As solicitudes deberanse presentar no modelo normalizado que figura no anexo I (solicitude) 
desta orde e deberán ir acompañadas da documentación que se relaciona:

a) No caso de persoas autónomas, se xa se deu de alta no momento da presentación da 
solicitude, modelo de alta no Censo de obrigados tributarios da Axencia Estatal de 
Administración Tributaria (modelo 036 ou 037).

b) No caso de persoas mutualistas, se xa estaba de alta no momento da presentación, 
certificado de alta como mutualista.

c) No caso de persoas mutualistas, certificado de baixa como mutualista e certificado do tempo 
que pasou en situación de mutualista.

d) Cando se actúe mediante representación, poder suficiente da persoa representante para 
actuar en nome da persoa representada.

2. De conformidade co artigo 28.3 da Lei 39/2015, do 1 de outubro, do procedemento 
administrativo común das administracións públicas, non será necesario achegar os documentos 
que xa fosen presentados anteriormente pola persoa interesada ante calquera Administración. 
Neste caso, a persoa interesada deberá indicar en que momento e ante que órgano 
administrativo presentou os ditos documentos, que serán recadados electronicamente a través 

das redes corporativas ou mediante consulta ás plataformas de intermediación de datos ou 
outros sistemas electrónicos habilitados para o efecto, agás que conste no procedemento a 
oposición expresa da persoa interesada.

De forma excepcional, se non se poden obter os citados documentos, poderáselle solicitar 
novamente á persoa interesada que os achegue.

3. A documentación complementaria deberase presentar electronicamente.

Se algunha das persoas interesadas presenta a documentación complementaria 
presencialmente, será requirida para que a emende a través da súa presentación electrónica. 
Para estes efectos, considerarase data de presentación aquela en que fose realizada a emenda.

As persoas interesadas responsabilizaranse da veracidade dos documentos que presenten. 
Excepcionalmente, cando a relevancia do documento no procedemento o exixa ou existan 
dúbidas derivadas da calidade da copia, a Administración poderá solicitar de maneira motivada 
o cotexo das copias achegadas pola persoa interesada, para o cal poderá requirir a exhibición 
do documento ou da información orixinal.

4. Sempre que se realice a presentación de documentos separadamente da solicitude, 
deberanse indicar o código e o órgano responsable do procedemento, o número de rexistro de 
entrada da solicitude e o número de expediente, se se dispón deles.

Comprobación de datos

1. Para tramitar este procedemento consultaranse automaticamente os datos incluídos nos 
seguintes documentos elaborados en poder da Administración actuante ou elaborados polas 
administracións públicas, agás que a persoa interesada se opoña á súa consulta:

a) DNI ou NIE da persoa solicitante e, de ser o caso, do representante.

b) NIF da entidade solicitante e/ou representante, de ser o caso.

c) TXSS-Consulta de vida laboral dos últimos 12 meses.

d) Informe de períodos de inscrición no Servizo Público de Emprego.

e) Certificación de estar ao día nas súas obrigas coa Seguridade Social.

f) Certificación de estar ao día nas súas obrigas coa Axencia Tributaria de Galicia.

g) Certificación de estar ao día nas súas obrigas coa Axencia Estatal da Administración 
Tributaria.

h) Certificado de domicilio fiscal.

i) Consulta de concesión de subvencións e axudas.

j) Consulta de concesións pola regra de minimis.

k) Consulta de inhabilitación para obter subvencións e axudas

l) Consulta de imposto de actividades económicas.

2. No caso do Bono alta nova oportunidade, por tratarse de axudas cofinanciadas polo FSE que 
inclúen algún requisito de mantemento do emprego ou da actividade, a persoa solicitante da 
axuda autoriza o organismo intermedio do PO FSE Galicia 2014-2020 (actualmente a Dirección 
Xeral de Política de Cohesión e Fondos Europeos) para consultar a información da 
Administración pública competente relativa ao cumprimento do dito mantemento.

3. No caso de que as persoas interesadas se opoñan a esta consulta, deberán indicalo no 
recadro do anexo I e achegar os documentos correspondentes.

Cando así o exixa a normativa aplicable, solicitarase o consentimento expreso da persoa 
interesada para realizar a consulta.

4. Excepcionalmente, no caso de que algunha circunstancia imposibilite a obtención dos citados 
datos, poderáselles solicitar ás persoas interesadas que presenten os documentos 
correspondentes.

Trámites administrativos posteriores á presentación de solicitudes

Todos os trámites administrativos que as persoas interesadas deban realizar tras a 
presentación da solicitude deberán ser realizados electronicamente accedendo á Carpeta 
cidadá da persoa interesada, dispoñible na sede electrónica da Xunta de Galicia.

Anexos asociados 

Iniciación
Solicitude (Anexo I)
Fase de Solicitude
Declaración expresa de outras axudas (Anexo II)

Despois de presentar

Resolución 

Prazo de resolución:

Tres meses

Sentido do silencio:

Negativo

Anexos asociados 

Fase xustificación
Cartel (Programa Nova Oportunidade)
Certificado de formación e mentoring da entidade prestadora do servizo
Memoria conta Xustificativa simplificada accións de formación /Méntoring (Anexo III)

Unha vez presentado este trámite pode consultar o seu expediente en "A miña sede"

Normativa

Normativa

Ámbito Autonómico

Orde do 8 de agosto de 2022 pola que se establecen as bases reguladoras do 
programa Nova oportunidade das persoas traballadoras autónomas, cofinanciado 
polo programa operativo FSE Galicia 2014-2020, e se procede á súa convocatoria 
para o ano 2022 (DOG nº 152 do 10 de agosto de 2022).

Ligazón á normativa

Extracto da Orde do 8 de agosto de 2022 pola que se establecen as bases 
reguladoras do programa Nova oportunidade das persoas traballadoras autónomas, 
cofinanciado polo programa operativo FSE Galicia 2014-2020, e se procede á súa 
convocatoria para o ano 2022 (DOG nº 152 do 10 de agosto de 2022).

Ligazón á normativa

Corrección de erros. Orde do 8 de agosto de 2022 pola que se establecen as bases 
reguladoras do programa Nova oportunidade das persoas traballadoras autónomas, 
cofinanciado polo programa operativo FSE Galicia 2014-2020, e se procede á súa 
convocatoria para o ano 2022 (DOG nº 158 do 22 de agosto de 2022).

Ligazón á normativa

Resolución do 12 de abril de 2023, da Secretaría Xeral de Apoio ao Emprego, Traballo 
Autónomo e Economía Social, pola que se dá publicidade do esgotamento do crédito 
da aplicación 11.04.322C.470.6, prevista na Orde do 8 de agosto de 2022 pola que se 
establecen as bases reguladoras do programa Nova oportunidade das persoas 

traballadoras autónomas, cofinanciado polo programa operativo FSE Galicia 2014-
2020, e se procede á súa convocatoria para o ano 2022 (código de procedemento 
TR790A) (Diario Oficial de Galicia número 152, do 10 de agosto) (DOG nº 74 do 18 de 
abril de 2023).

Ligazón á normativa

Orde do 17 de xaneiro de 2024 pola que se modifica a Orde do 8 de agosto de 2022 
pola que se establecen as bases reguladoras do programa Nova oportunidade das 
persoas traballadoras autónomas, cofinanciado polo programa operativo FSE Galicia 
2014-2020 (código de procedemento TR790A) e se procede á súa convocatoria para 
o ano 2022, como parte da resposta da Unión á pandemia da COVID-19 (DOG nº 18 
do 25 de xaneiro de 2024).

Ligazón á normativa


	Programa nova oportunidade

